
Nafarroako Gobernuak iaz 12,1 milioi € inbertitu zituen 12.054 familiari emandako zuzeneko laguntzetan
Kenketa fiskalekin eta etxebizitzetarako, ikasketarako eta garraioetarako beken bidez familia ugariei emandako laguntzekin osatu dira 

Osteguna, 2007ko martxoaren 22a  Guztira, 12.054 familiei, 2006. urtean, laguntzak eman zitzaizkien, 12,1 milioi eurotan, Nafarroako Gobernuaren eskutik, Gizarte Ongizate, Kirol eta Gazteria Departamentuaren bidez. Halaber, laguntza  horiek kenketa fiskalekin eta etxetarako, ikasketarako eta garraioetarako, besteak beste, beken bidez emandako laguntzekin osatu dira.  
Hain zuzen ere, 2006. urtean emandako zuzeneko laguntza hauek bost mailetan sailkatu daitezke. Horrela, erditze anizkoitzarengatik, 148.594 € eman zaizkie 234 familiei; lan-utzialdiarengatik 918 onuradun egon dira, 1,7 milioi euroko laguntzekin; hirugarren edo hortik aurrerako seme-alabarengatik, 749 pertsonek 1,5 milioi eurotako laguntzak jaso dituzte; hiru urtetik beherako seme-alabak dituzten emakume langileengatik, 9.359 emakumek 8,3 milioi eurotako laguntzak jaso dituzte, laugarren edo hortik gorako seme-alaba izan duten familia ugariengatik, 794 pertsonek 455.130 € jaso dituzte.
2007. urtean aplikatuko diren laguntzei dagokienez, 2000. urtetik existitzen ziren kopuruak eguneratu dira, eta horrenbestez, aurtengo urtarrilaren 1etik aurrera, honela ezarri dira laguntzak: lan-utzialdietarako, 400,46 € hilabetean; hirugarren edo hortik gorako seme-alabarengatik, 2.402,76 € ordainketa bakarrean; erditze anizkoitza izanez gero, bizkiengatik, 87,37 € hilabetean, hirukiengatik, 218,43 € hilabetean, laukiengatik 291,24 € hilabetean, eta boskiengatik eta bestelakoak 72,81 € al gehiago hilabetean. Laugarren seme-alaba izanez gero, laguntza 397,21 € izango da hilabetean, laugarren seme-alaba hori maila bereziko familia ugarietan bada, laguntza 595,81 € izango da, eta bosgarren eta hortik gorako seme-alabarengatik, laguntza ere 595,81 € izango da. (Erantsitakoa girian neurri hauek aipatzen dituen lauki bat adierazten da, 1. laukia). 

Laguntza hauei hiru urtetik beherako seme-alabak dituzten ama langileei emandako laguntzak gehitu behar zaizkie. Laguntza horiek 1.200 edo 1.800 € izan daitezke urtean, dagokion errenta mugaren arabera. Horretaz gain, 2007ko urtarrilaren 1etik aurrera beste bi neurri berri jarriko dira, hain zuzen ere, 595,81 € urtean, bosgarren edo hortik gorako seme-alaba bakoitzarengatik, eta billete arruntaren %62ko deskontu berezi bat hiri garraioko billetean, familia ugariei, hau da, familia ugari baten senitarteko bakoitzak 0,38 € ordainduko ditu billete bakoitzeko euro baten ordez.  
61,5 eurotako zuzeneko laguntzak 2000 eta 2006 urte bitartean

2000. urteko ekainean lehenengo laguntzak onetsi zirenetik, 2006. urtera arte, Nafarroako Gobernuak, 61,5 milioi € inbertitu ditu familiei emandako zuzeneko laguntzetan (erantsitako dokumentuaren 2. laukia): erditze berberean bi edo hortik gorako seme-alaba jaiotzeagatik (erditze anizkoitzetarako emandako laguntzak), adin txikiko seme-alabak zaintzeko lan-utzialdiengatik, hirugarren edo hortik gorako seme-alaba jaiotzeagatik (ordainketa bakarra), laugarren edo hortik gorako seme-alaba jaiotzeagatik (familia ugariak) eta hiru urtetik beherako seme-alabak dituzten ama langileengatik, maila bereziko familia ugariengatik. Kasu guztietan, seme-alaben erreferentzia modu berberean egingo da seme-alaba biologikoen edo adoptatuen arteko bereizketarik egin gabe.  
Fiskalitatea

Bestalde, aipatu behar da Nafarroako Gobernuak esfortzu garrantzitsuak egin dituela familien PFEZren tratamenduaren arloan (Pertsona Fisikoen Errenta Gaineko Zerga). Horrela, 2003. urtean ezarritako kenketekin batera, premia bereziak zituzten familien gastu jakin batzuen arabera (familia ugariak, erditze anizkoitzak, minusbaliotasuna, etab.), 2006ko abenduaren 31 arte, kargurako seme-alaba bakoitzeko kenketak, biologikoa zein adoptatuta, 1.535 € ziren lehenengo bi seme-alaba bakoitzarengatik, 2.250 € hirugarrenarengatik, 3.000 € laugarrenarengatik, 3.500 € bosgarrenarengatik, eta 4.000 seigarrena edo hortik gorakoarengatik. 


Hain zuzen ere, 2005.urteko datuekin 2006an egindako aitorpenetan, kargurako seme-alabengatik, PFEZren zerga oinarriko kenketen zenbatekoak 80.000 familia ingururi onura ekarri zion, 52 milioi eurotako kenketa orokorrekin. 
2007.urterako, kenketak handitu dira eta honela ezarri dira: 1.650 € lehenengoarengatik, 1.750 € bigarrenarengatik, 2.500 € hirugarrenarengatik, 3.350 € laugarrenarengatik, 3.800 € bosgarrenarengatik, eta 4.400 seigarrena eta hortik gorakoengatik. 

Horretaz gain, Nafarroako Gobernuak ezarritakoz enbatekoei, 2.200 € gehitu dizkie, hiru urtetik beherako seme-alaba bakoitzeko. Erantsitako kenketa honen arrazoia 0 eta 3 urte artean gastu handiago egiten dela da.
Familia ugariei eginiko bestelako ekarpenak 


Nafarroako Gobernuaren beste Departamentuetatik familia ugariei ekarpenak egiten zaizkie. Horrela, Ingurumen, Lurraldearen Antolamendu, Etxebizitza Departamentutik 2006. urtean burututako jarduerak 3 milioi eurotan izan dira. Familia ugariei eman beharreko tratamendu berezia urtarrilaren 9ko 4/2006 FD-ren arabera araupetzen da, Nafarroako Etxebizitzaren Babes Publikoari buruzko 8/2004 FL garatzen duena. 
Bestalde, Hezkuntza Departamentuak,ikasketarako beken eta laguntzen programaren bidez, 2005-2006 ikasturtean, erdi eta unibertsitate mailako familia ugarien 606 pertsonei milioi bat euroko laguntzak eman zizkien. Horietatik, Nafarroako Gobernuak  696.516 € eman zituen, eta gainontzekoa, berriz, Hezkuntza Ministerioaren bidez finantzatu zen. Lehen eta Bigarren Hezkuntzan, familia ugarien 4.095 pertsonek laguntzak eta bekak jaso zituzten 450.235 eurotan. Horietatik, Nafarroako Gobernuak 190.496 € eman zituen eta, gainontzekoa, berriz, Hezkuntza Ministerioaren bidez finantzatu zen.

Azkenik, aipatu behar da, Herri Lan, Garraio eta Komunikazio Departamentuak, aurtengo urtarrilaren 1etik aurrera, familia ugariak finantzatuko ditu, Iruñeko Eskualdeko Mankomunitateak ezarritako hiri garraio arloko hobarien bidez. Horretarako, hurrengo hiru urtetarako gastu aurreikuspen bat egin da. Horrek 1,2 milioi € gainditzen ditu, 400.000 euro baino gehiago urtean, alegia.  
Y

11. laukia: laguntzen zenbatekoa 2007ko urtarrilaren 1etik 


	NEURRIA

	LAGUNTZA

	Lan-utzialdiak 
	400,46 €/hilabetean

	Hirugarren edo hortik gorako seme-alaba
	2.402,76 € (ordainketa bakarra)

	Erditze anizkoitzak
	

	Bizkiak 
	87,37 €/hilabetean

	Hirukiak 
	218,43 €/hilabetean

	Laukiak edo gehiago 
	291,24 €/hilabetean

	Boskiak
	72,81 €/gehiago hilabetean 

	Laugarren seme-alaba 
	397,21 €/urtean

	Maila bereziko 4. seme-alaba 
	595,81€

	5.a eta ondorengoak 
	595,81€


2. laukia: 2000 eta 2006ko abenduaren 31 artean ezarritako zenbatekoak
	URTEA
	Erditze anizkoitzak
	Lan-utzialdiak
	Ordainketa bakarra 3. seme-alaba
	Amak-100€
	F.Ugaria

	2000
	  78.090’70
	    463.911’31
	   208.250’00
	
	

	2001
	116.517’82
	 1.558.594’65
	1.174.137’28
	
	

	2002
	127.256’93
	 1.701.579’33
	1.013.486’74
	
	

	2003
	138.606’63
	 1.813.628’55
	1.055.136’88
	  9.685.362’22
	   326.130

	2004
	154.962’50
	 1.788.738’00
	   918.130’00
	11.599.204’00
	   323.670

	2005
	150.123’85
	 1.772.573’06
	1.013.486’74
	11.831.023’25
	   344.370

	2006 
	148.594’04 
	 1.737.474’51
	1.511.305’08
	  8.342.307’88
	   455.130

	GUZTIRA
	914.152’47
	10.836.499’41
	6.893.932’72
	41.457.897’35
	1.449.300

